
ЈАВЕН ПОВИК ЗА ПРОЈАВУВАЊЕ ИНТЕРЕС ЗА ПРОЕКТИРАЊЕ, ИЗГРАДБА И КОНЦЕСИОНИРАЊЕ НА ХЕЦ ЧЕБРЕН И ХЕЦ ГАЛИШТЕ  

[bookmark: _Toc278559139][bookmark: _Toc278560530][bookmark: _Toc278907402]Владата на Република Македонија, преку Министерството за Животна средина и Просторно Планирање, ги поканува потенцијалните заинтересирани компании за пројавување интерес за проектирање, изградба и концесионирање на ХЕЦ Чебрен и ХЕЦ Галиште. Заинтересирани компании се покануваат за пројавување интерес за проектирање, изградба и концесионирање на ХЕЦ Чебрен и ХЕЦ Галиште и да дефинираат техно-економски решенија за ХЕЦ за кои би биле заинтересирани за изградба и управување по горе наведената структура. 

Пројавувањето интерес треба да го содржи следното: 

· Профил на компанијата (финансиско и економско портфолио, искуство со концесии, искуство со управување на ХЕЦ, искуство во електроенергетскиот пазар);
· Опис на проектот со детални параметри за ХЕЦ кои ќе го содржат следното:  
· Опис на проектот, 
· Основа на Проектот, 
· Основни технички податоци за секоја ХЕЦ,
· Основни податоци за производство/потрошувачка за целиот проект
· Основни економски и финансиски параметри;
· Посебни предуслови и особености кои заинтересираните компании сметаат дека ги имаат, со цел да бидат вклучени во проектот, доколку има такви. 

Од заинтересираните компании ќе биде побарано да подготват предлог за оптимално техничко решение за искористување на хидро потенцијалот на Црна река.  
Заинтересираните компании ќе добијат детални информации за задачата за предлог на техничко решение во рок од 5 (пет) дена после добивањето на писмо за првичен интерес.  
Предложеното техничко решение треба да биде испратено до Концендентот во рок од  120 дена на подолу наведената адреса (30 дена за пристап до документацијата и 90 дена за подготовка на техничкото решение).

Заинтересираните компании ќе добијат технички информации за проектот и најновата физибилити студија за Црна река во рок 5 (пет) дена после добивањето на писмо за првичен интерес. Исто така, ќе им биде на располагање целокупната техничка документација за проектот во архивата на ЕЛЕМ-Дирекција, Скопје. Заинтересираните компании треба да поднесат барање на доле наведената адреса со цел да им се овозможи пристап до техничката документација, во рок не подолг од 30 дена од денот на објавата на овој повик.

Пројавувањето на интерес треба да биде подготвено на англиски јазик и доставено до  10:00 часот по локално време во Скопје на 25.07.2016 година на адресата на Концендентот наведена подолу.  

[bookmark: _GoBack]За дополнителни информации и/или прашања кои се однесуваат на проектот да се достават до Министерство за Животна средина и Просторно Планирање со копија до Електрани на Македонија на подолу наведената електронска пошта.  

После пројавувањето на интерес, најсоодветното техничко решение за проектот, предложено од заинтересираните компании ќе биде избрано за понатамошни анализи. 

